
Shri Kartika Damodara Stotram

కార్తిక దామోదర స్తోత్రమ్

।మత్స్యావతార,కూర్మావతార, వరాహావతార ।
మత్స్యాకృతిధరజయ దేవేశ

వేదవిబోధకకూర్మస్వరూప ।
మన్దరగిరిధరసూకరరూప

భూమివిధారక జయ దేవేశ ॥ ౧॥
। నృసింహావతార,వామనావతార, పరశురామావతార ।
కాఞ్చనలోచననరహరిరూప

దుష్టహిరణ్యకభఞ్జన   జయ భోః ।
జయ జయ వామన బలివిధ్వంసిన్

దుష్టకులాన్తకభార్గవరూప   ॥౨॥
।రామావతార, కృష్ణావతార  ।

జయవిశ్రవసః  సుతవిధ్వంసిన్
జయ కంసారే యదుకులతిలక ।

జయవృన్దావనచర  దేవేశ
దేవకినన్దన  నన్దకుమార  ॥ ౩॥
। కృష్ణావతార  ।

జయ గోవర్ధనధర  వత్సారే
ధేనుకభఞ్జన  జయ కంసారే ।

రుక్మిణినాయక జయ గోవిన్ద
సత్యావల్లభ  పాణ్డవబన్ధో  ॥ ౪॥

ఖగవరవాహన జయ పీఠారే
జయ మురభఞ్జన  పార్థసఖే  త్వమ్ ।

భౌమవినాశక దుర్జనహారిన్
సజ్జనపాలక  జయ దేవేశ ॥ ౫॥

శుభగుణపూరిత జయ విశ్వేశ
జయ పురుషోత్తమ నిత్యవిబోధ ।

భూమిభరాన్తకకారణరూప
జయ ఖరభఞ్జన  దేవవరేణ్య ॥౬॥

విధిభవముఖసురసతతసువన్దిత
సచ్చరణామ్భుజ కఞ్జసునేత్ర  ।

సకలసురాసురనిగ్రహకారిన్
పూతనిమారణ జయ దేవేశ ॥ ౭॥

యద్భ్రూవిభ్రమమాత్రాత్తదిదం  
ఆకమలాసనశమ్భువిపాద్యమ్ ।

సృష్టిస్థితిలయమృచ్చతి   సర్వం
స్థిరచరవల్లభ   స త్వం జయ భో ॥౮॥

జయ యమలార్జునభఞ్జనమూర్తే 
గోపీకుచకుఙ్కుమాఙ్కితాఙ్గ ।

పాఞ్చాలీపరిపాలన జయ భో
జయ గోపీజనరఞ్జన  జయ భో ॥౯॥

జయ రాసోత్సవరత లక్ష్మీశ
సతతసుఖార్ణవ  జయ కఞ్జాక్ష  ।

జయ జననీకరపాశసుబద్ధ
హరణాన్నవనీతస్య సురేశ ॥ ౧౦॥

బాలక్రీడానపర  జయ భో త్వం
మునివరవన్దితపదపద్మేశ  ॥

కాలియఫణిఫణమర్దన  జయ భో
ద్విజపత్యర్పితమత్సివిభోన్నమ్ ॥ ౧౧॥

।బుద్ధావతార , కల్క్యావతార ।
క్షీరామ్బుజికృతనిలయన దేవ

వరద మహాబల జయ జయ కాన్త ।
దుర్జనమోహక  బుద్ధస్వరూప

సజ్జనబోధక  కల్కిస్వరూప ॥ ౧౨॥

జయయుగకృత్ దుర్జన  విధ్వంసిన్ ।
జయ జయ జయ భోః జయ విశ్వాత్మన్ ॥ ౧౩॥
ఇతి మన్త్రం  పఠన్నేవ కుర్యాన్నీరాజనం బుధః ।
ఘటికాద్వయశిష్టాయాం  స్నానం కుర్యాద్యథావిధి ॥ ౧౪॥
అన్యథా నరకం యాతియావదిన్ద్రాశ్చతుర్దశ   ।
ఇతి శ్రీ పఞ్చరాత్రగమే  హంసబ్రహ్మ  సంవాదే శ్రీకార్తికదామోదరస్తోత్రమ్   ॥

This dashAvatAra stotra is chanted in the month of Kartika.

